
				এই পাতাটির মুদ্রণ সংশোধন করা প্রয়োজন। 
নিরাসক্ত
বুকের কুসুম মোর অনুপম প্রীতিবাসে ভরা,— ভাসায়ে দিলাম আজ—সে তো নয় ক্ষণিকের ভুলে ;– ধন্ত হবে এ-জীবনে, এ'রে যদি বুকে লও তুলে ! আমি তো বহিয়া যাবো চিরদিন ব্যথার পশরা। স্মরণে রহিব, তা-ও জানি বৃথা হেন আশা করা ;— না-হয় রীলেম একা এ-বিজন বেদনার কুলে । মধুর মিলন-স্বপ্নে অন্ত কারো স্মৃতি-দ্বার খুলে তুমি থেকে লজ্জমানা—পলাতক, সু-চির অ-ধরা ।
মুদিত কমলসম এ-প্রেমের কোরক আমার মর্মের গহনে আজ কেমনে যে উঠেছে কুসুমি',— ব্যথায় উত্তাপ আর উপেক্ষার কণ্টক আঘাত কেমনে সে অবিরাম স’য়ে-স’য়ে নিত্য-দিনরাত নীরবে প্রফুট হ’লো—সে তো হায় জানো নাকে তুমি । —মর্ম-কোষ হ’তে ছিড়ে দিলেম তা-ই এ-উপহার।
○ ○

	        এই পাতাটি অন্য কোনো ভাষায় উপলব্ধ নয়।

